
THEORETICAL PROBLEMS OF ETHNOAESTHETICS IN ART 
EDUCATION

Dzhanaev Miyat – Candidate of Pedagogical Sciences, Acting Associate Professor of the Department of 
Art Education, Abai Kazakh National Pedagogical University, Almaty, Kazakhstan, E-mail: miyat53@
mail.ru, ORCID: https://orcid.org/0000-0001-6464-2086;  

Pedagogical University, Almaty, Kazakhstan, E-mail: karimkhan.art@qmail.com,  ORCID: https://

Abstract. The article is devoted to the problem and features of the artistic and 
educational aspect of ethno-aesthetics in the conditions of modern civilization and 
the era of globalization. Theoretical and methodological features of ethno-aesthetics 
in art education are studied in the classroom of fine arts. The article contains an 
analysis of the theoretical problems of ethnoaesthetics in art education, which is 
associated with the study of the aesthetic values of the Kazakh national culture. The 
significance of ethno-aesthetics in art education and pedagogical art history and the 
possibility of its development in the classroom of fine arts are determined. The study 
is aimed at studying the actual pedagogical problem of the formation of the ethno-
aesthetic culture of students in the specialty of art education.

The article defines the concept of ethno-aesthetics in the aspect of art education, 
reveals its essence, characterizes the methods and forms of development of ethno-
aesthetic culture in the visual arts. The methodological foundations of the development 
of ethno-aesthetic culture and familiarization with national and universal values, 
traditions and customs through the arts and national culture are being studied.   
Methods based on the integration of artistic and ethno-aesthetic interaction create 
new opportunities for the spiritual and cultural development of students, contribute 
to their creative self-expression.

The purpose of this study is to research the theoretical and methodological 
problems of ethno-aesthetics in art education based on the Kazakh national culture 
and art.

КӨРКЕМ БІЛІМДЕГІ ЭТНОЭСТЕТИКАНЫҢ ТЕОРИЯЛЫҚ 
МӘСЕЛЕЛЕРІ

Джанаев Мият Баймекеевич – педагогика ғылымдарының кандидаты, «Көркем білім» 
кафедрасының қауымдастырылған профессор м.а., Абай атындағы Қазақ Ұлттық педагогикалық 
университеті, Алматы, Қазақстан, E-mail: miyat53@mail.ru,  ORCID: https://orcid.org/0000-0001-
6464-2086; 
Байгутов Карим Алимханулы – философия докторы (PhD), Өнер факультетінің деканы, Абай 
атындағы Қазақ Ұлттық педагогикалық университеті, Алматы, Қазақстан, E-mail: karimkhan.
art@qmail.com, ORCID: https://orcid.org/0000-0002-1013-5123. 

Аннотация. Мақала қазіргі кезеңдегі өркениет пен жаһандану дәуірі 
жағдайындағы этноэстетиканың көркем білімдік аспектісінің мәселелері 
мен ерекшеліктеріне арналған.  Бейнелеу өнері сабақтарында көркем білім 
берудегі этноэстетиканың теориялық және әдіснамалық ерекшеліктері 
зерттеледі. Мақалада қазақ ұлттық мәдениетінің эстетикалық құндылықтарын 
зерттеуге қатысты көркем білімдегі этноэстетиканың теориялық мәселелеріне 
талдау жасалынған. Көркем білімдегі және педагогикалық өнертанудағы 
этноэстетиканың мәні мен оны бейнелеу өнері сабақтарында дамыту 
мүмкіндіктері анықталады.

Зерттеу көркем білім мамандығы студенттерінің эстетикалық мәдениеттерін 
қалыптастырудың педагогикалық көкейтесті мәселелерін зерттеуге 
бағытталған. Мақалада көркем білім аспектіндегі этноэстетика түсінігінің 
анықтамасы беріледі, оның мәні айқындалады, бейнелеу өнері сабақтарында 
этноэстетикалық мәдениетті дамыту әдістері, формалары   сипатталады.  
Этноэстетикалық мәдениетті дамыту мен ұлттық және жалпы адамзаттық 
құндылықтарға, салт дәстүрлерге өнер және ұлттық мәдениет арқылы 
баулудың әдіснамалық негіздері зерттеледі. Көркемдік және этноэстетикалық 
байланыстағы кіріктіруге негізделген әдістер, білімгерлерді рухани және мәдени 
дамытудың жаңаша мүмкіндіктерін ашып, олардың өзіндік шығармашылық 
ойының дамуына ықпал етеді. Жұмыстың мақсаты қазақ ұлттық мәдениеті 
мен өнерінің негізінде көркем білім берудегі этноэстетиканың теориялық және 
әдіснамалық мәселелерін зерттеу болып табылады.

Түйін сөздер: этноэстетика, рухани мәдениет, көркем білім, халықтық 
педагогика, мәдени құндылықтар, ұлттық дәстүр, туынды, көркем шы-
ғармашылық. 



81

ISSN 1991-3494                                                             1. 2025

М.Б. Джанаев, К.А. Байгутов, 2025.
Казахский национальный педагогический университет имени Абая, 

Алматы, Казахстан.
E-mail: karimkhan.art@qmail.com

ТЕОРЕТИЧЕСКИЕ ПРОБЛЕМЫ ЭТНОЭСТЕТИКИ В 
ХУДОЖЕСТВЕННОМ ОБРАЗОВАНИИ

Джанаев Мият Баймекеевич – кандидат педагогических наук, и.о. ассоциированного 
профессора кафедры «Художественное образование», Казахский национальный педагогический 
университет имени Абая, Алматы, Казахстан, E-mail: miyat53@mail.ru, ORCID: https://orcid.
org/0000-0001-6464-2086;  
Байгутов Карим Алимханулы – PhD, Декан факультета Искусств, Казахский национальный 
педагогический университет имени Абая, Алматы, Казахстан, E-mail: karimkhan.art@qmail.com, 
ORCID: https://orcid.org/0000-0002-1013-5123.

Аннотация. Статья посвящена проблеме и особенностям художественно-
образовательного аспекта этно-эстетики в условиях современной цивилизации 
и эпохи глобализации. Изучаются теоретические и методологические 
особенности этно-эстетики в художественном образовании на занятиях 
изобразительного искусства. В статье содержится анализ теоретических 
проблем этно-эстетики в художественном образовании, которая связана 
с изучением эстетических ценностей казахской национальной культуры. 
Определяется значение этно-эстетики в художественном образовании и 
педагогическом искусствоведении и возможности ее развития на занятиях 
изобразительного искусства. 

Исследование нацелено изучению актуальной педагогической проблемы 
формирования этно-эстетической культуры студентов специальности 
художественного образования. В статье дается определение понятия этно-
эстетики в аспекте художественного образования, раскрывается его сущность, 
характеризуются методы, формы развития этно-эстетической культуры 
на занятиях изобразительным искусством. Изучаются методологические 
основы развития этно-эстетической культуры и приобщения к национальным 
и общечеловеческим ценностям, традициям и обычаям через искусства и 
национальную культуру. 

Методы основанные на интеграции художественного и этно-эстетического 
взаимодействия создают новые возможности для духовного и культурного 
развития обучающихся, способствуют их творческому самовыражению.

Целью данного исследования является изучение теоретических и 
методологических проблем этно-эстетики в художественном образовании на 
основе казахской национальной культуры и искусства.  

Ключевые слова: этно-эстетика, духовная культура, художественное 
образование, народная педагогика, культурные ценности, национальная 
традиция, произведение, художественное творчество. 

Кіріспе. 
Қазіргі кездегі жаһандану жағдайында ұлттық этникалық мәдениет пен 

ұлттық өзіндік сана түрлі мәдени, саяси, идеологиялық қайшылықты үрдістер 
нәтижесінде күрделі қиындықтарға душар болуда. Техникалық прогрес, жоғары 
кибернетикалық цифрландырудағы жетістіктердің қайшылықты жақтары, зор 
робототехникаландырудың құпия немесе болжамсыз өзгерістері мен адамзат 
мүмкіндігінен шексіздігі, жалпы жасанды интеллекттің адам басқаруына 
бағынбау қаупі барлығы рухани адамгершіліктік жоғары интеллектілік 
зияттылық пен  моральдық қасиеттерді барынша дамтуды талап етеді. Ал 
керісінше осындай жаһандық ғылыми техникалық, аса жоғары техногендік 
жалпы адамзаттық қоғамдық мобильді үдерісте адамзаттың рухани эстетикалық 
белсенділігі мен әрекеттілігі шектеулі болып қалу қаупі жоқ емес. Адамдардың 
рухани өмірін  жоғары деңгейде жетілдіру қоршаған ортадағы, мәдениет пен 
өнердегі моральдық адамгершіліктік, дүниетанымдық сананы қалыптастырып 
этика-эстетикалық ләззаттану қасиеттерін дарытады. Ал эстетикалық сана-
сезімді дамыту адамда әр нәрседе кереметтілікті, өмірлік қуанышты, әсемдік 
пен сұлулықты, адам жеке тұлғасының жарқындығы мен құндылығын 
бағалайтын эстетикалық руханилық пен ләззаттануды туындатады. Өмірге 
эстетикалық қатынас адам өмір салтымен, тарихи тектік немесе этникалық 
болмыс бітімімен адам өмірінің барлық кезеңдерінде түрлі іс-әрекет 
қызметінде табиғат заңдылықтарын этноэстетикалық игеру деңгейінде орын 
алады. Эстетикалық сұлулық заңдылықтарына сай шығармашылық іс әрекет 
пен көркемдік эстетикалық қабылдау және т.б.  қызметтегі этноэстетикалық 
үрдіс адамға жоғары рухани серпіліс пен қуаныш сезімін ұялатады.          

Негізгі бөлім. 
XXI ғасырдағы жаһандану дәуірі адамзаттық қоғамды инертті өзгермелі 

моральдық, адамгершіліктік, қарама қайшылықты деңгейге жеткізіп жаңа рухани 
эстетикалық моральдық серпілістерді қажет етіп отыр. Қандайда негативті 
үрдістерде адамзат құндылықтары жүйесінде радикалды адамгершіліктік 
руханилық бастамалар мен өзгерістер қажеттігі туындауы сөзсіз. Мысалы, 
неміс философы Юрген Хабермас (Habermas, 2001) өзінің «The Postnational 
Constellation» еңбегінде жаһандану жағдайында ұлттық мемлекеттердің мәдени 
бірегейлікті сақтау қажеттілігіне тоқталады. Ол қоғамдық сананың, моральдық 
құндылықтар мен мәдени мұраның трансформациясын қазіргі әлемнің басты 
сын-қатері ретінде сипаттайды. Хабермас ұлттық мәдениеттердің диалогқа 
түсуі арқылы ғана олардың өміршеңдігін қамтамасыз етуге болады деп 
көрсетеді.

Америкалық мәдени антрополог Клиффорд Гирц (Geertz, 1973) «The 
Interpretation of Cultures» еңбегінде мәдениет – бұл символдар жүйесі, 
ол арқылы адам өзін-өзі таниды және қоғамдағы орнын анықтайды деп 
атап көрсетеді. Гирцтің пікірі бойынша, жаһандану процесінде этностық 
бірегейлік пен дәстүрлі құндылықтарды сақтау үшін әр ұлттың өз символдық 
жүйелерін қайта жаңғыртып, оларды қазіргі қоғам өмірімен үйлестіруі 

қажет. Жаһандану мен мәдениеттер диалогы мәселесіне ерекше тоқталған 
ресейлік ғалым Ю.М. Лотман (Лотман, 2018) «Культура и взрыв» еңбегінде 
мәдениеттің тұрақты дамуы үшін дәстүрлі және жаңашыл элементтердің өзара 
ықпалдастығы маңызды екенін көрсетеді. Лотманның пікірінше, мәдениет 
үнемі өзгерістерде және диалогта дамиды, алайда оның негізінде әрқашан 
этномәдени код сақталуы тиіс.

Сондай-ақ, француз философы Поль Рикёр (Ricoeur, 2005) «The Course 
of Recognition» еңбегінде жаһандану дәуірінде мәдениеттердің өзара 
танылуы және құрметтелуі әр ұлттың рухани тұтастығы мен адамгершілік 
идеалдарын сақтаудың алғышарты екенін атап көрсетеді. Осылайша, шетелдік 
зерттеушілердің еңбектері қазіргі жаһандану жағдайында этноэстетикалық 
құндылықтар мен рухани-адамгершілік мұраларды жаңғыртудың, ұлттық 
бірегейлікті сақтаудың маңыздылығын дәлелдейді. Олар ұлттық мәдениет пен 
өнердің этномәдени архетиптері арқылы жеке тұлғаның рухани дамуы мен 
қоғамдағы орнының үйлесімділігін қамтамасыз етуге бағытталған көзқарастар 
ұсынады. Осы жағдайдағы бүгінгі жаһандық полимәдениеттік қоғамдық 
үрдісте этностың ұлттық жадында сақталған мәдени руханилық мұраларын 
жаңғыртып дамыту мәселелері айырықша маңызды. Жаһандық мобильдік 
ұтқырлы кезеңде өркениеттік жалпылық пен біркелкілік қағидаттары орын 
алуда. Алайда, жойқын техникалық жаһандық үдемелі үрдістер, гуманистік 
руханилық ұлттық мүдделерді кейінге ысырып тастап, бірегейлікке итермелеп, 
этностар иденттілігін, дәстүрлерін, ұлттық сапалары мен тектік қасиеттерін 
жою қаупін туғызуда. Бұл жағдайда этномәдениетті өзінің бар болмысында, 
барлық салаларында этноэстетикалық ұлттық жадтты жаңғырта отырып 
дамыту қажеттігі туындайды. Сондықтан «Необходимо концептуальное 
осознание понимания «Возрождения» энокультуры, которое необходимо 
понимать как внутренний духовный идеал, к которому необходимо стремится, 
совершенствоваться, ровняться этому стереотипу, что дает ощущение 
этнической идентичности» (Корытина, 2015). 

Мұндағы басты қарама қайшылықтар моральдық, адамгершіліктік дамудың 
әлсіздігі, жеткіліксіздігі мен интеллектуалды-технологиялық мүмкіндіктердің 
әдеттен тыс өсу қарқынының үдемелілігі болып отыр. Адамзат техногендік 
жаһандық үрдістердегі жойқын тенданцияларға бар мүмкіндігінше қарсы 
тұра алуы тиіс. Осы жойқын сынақтарға қарсы тұру жалпы  адамзаттық  және 
ұлттық гуманистік құндылықтарға зор сенім мен адамгершіліктік идеалдардың 
мызғымастығында. Сонымен жаһандық техникалық үрдістердің жағымсыз 
жойқын жақтарына қарсылық, гуманистік құндылықтар адамгершілік, 
руханилық, шыншылдық, адамзаттың ұлттық ұлылық және данышпандық 
қасиетері арқылы жүзеге асырылатындығы өмір тәжірибесінде де, ғылымда да 
бұлжымас ақиқат феномен. Бұл мәселе заманауи әлемдік даму тәжірибесінде 
де, оның жаһандық мақсаттары мен осы жойқындықтан сақтануымен де 
айқындалып отыр. Қоғамдық идеялылық пен  саяси саналылық нығыз 
адамзаттық моральдық құндылықтарға жүгінгенде ғана өзінің шынайы 

құндылықтық маңызын анықтайды. Адамгершіліктік құндылықтардың 
тайыздығы адам тіршілігінде қатерлі қасіретке әкеледі. Себебі, адам өміріндегі 
барлық даму жолдары, жетістіктері адами рухани және материалдық мәдениет 
негіздері, сана сезім, психологиялық, физиологиялық қалыптасып дамып 
жетілу, экономикалық, саяси, мәдени дамуы, жалпы барлығы адамның 
этноэстетикалық моральдық, адамгершіліктік жалпы ұлттық қасиеттері 
мен дәстүрлерінен бөлек бола алмайды. Сондықтан, осы келеңсіздіктерден 
айырылу үшін құндылықтарды жаңаша қарастыру арқылы техногендік 
этикадан сенім, шыдамдылық, рухани, моральдық адамгершіліктік этикаға 
көшу маңызды. Мұндай өзгерістер жаңа бағыт, жаң дәуір этикасының негізінде 
этноэстетикалық мәнділікке әкеледі. Жаһандану қоғамында этномәдениеттер 
тұрлаулылығы мен рухани өлшемдер сұйылуы орын алып, ұлттық дәстүрлер 
заманауи стандарттардың тасасында қалуда. Бұл жағдай өз кезегінде 
этникалық дүниетаным мен иденттілікті әлсірететіндігі белгілі. Қазақстанның 
көне дәуірден бүгінге дейінгі сан-алуан кезеңдеріндегі өнер түрлері мен 
мәдениетінің тылсым қырлары мен құрылымының ерекшеліктерін қарастыра 
отырып, білімгерлердің жеке ғылыми-шығармашылық қызметін тиімді 
ұйымдастыра білуге ынталандыру мен қатар адамгершілік, гумандық әдептер 
мен адами моральдық, ұлттық рухани және мәдени құндылықтарды, олардың 
табиғи ерекшеліктерін есепке ала отырып мәдени, ұлттық көркем танымдық 
білімдерін белсендіріп дамыту жолдарын іздену керек. Өнер түрлері арқылы 
білімгерлердің ұлттық көркем танымдық білімдерін белсендіріп дамыту қазақ 
халықының этномәдени архетиптерінен бастау алады. Яғни, «Өнердің кәусәр 
туындысы халық өмірінің терең және мөлдір қайнарынан шымырлап шығады 
да, сол халықтың өзінің рухани сусынына айналады» (Қабдолов, 2014). 

Мәдени өнертану құндылықтары игілік пен ізгілікке байланысты туындайтын 
этномәдениеттің басты элементі. Сонымен, этноэстетика аксиологиялық жүйе 
ретінде орын алады және ол, әлеуметтік мәдени этнопедагогикалық зерттеуде 
маңызды құрал ретінде қарастырылады. Яғни, этноэстетикалық тәрбие 
қазіргі жаһандық ақпараттық қоғамдағы  жаңа жоғары технологиялардың 
қарқынды дамуындағы өнер мен көркем мәдениетті дамыту қажеттілігін талап 
ететін аксиологиялық мәселе. «Неуправляемая, необоснованная адаптация к 
общечеловеческой культуре может привести к расшатыванию идентичности 
этноса, утрате индивидом ощущения сопричастности к собственной истории, 
традиции, народу» (Корытина, 2015).

Осындай ғаламдық техника-технологиялық жағдайларда өмірдің руханилық 
сапасын көтеру құралы және басты тетіктерінің бірі осы аксиологиялық 
этноэстетикалық проблема  мәдени сұхбат пен құндылықтар жүйесі арқылы 
технократиялықтан руханилыққа алмасуды талап етеді. Планетарлық мәдениет 
этностар полимәденитімен жаһандануы қажет. Бұл жағдайда ұлттық жад 
арқылы этномәдениетті жандандыру маңыздылығы туындайды. Сондықтан, 
өзіндік ұлттық иденттілікті сақтап руханилық пен этникалық қағидаттарды 
жандандыру, жаңа бағытта өріс алуы тиіс. Этникалық өзіндік сананы жаңғырту 

қазақ ұлттық салт-дәстүрлерін, ұлттық өнері мен мәдениетін қоғамдық 
деңгейде, бүгінгі өмір тынысымен сабақтастықта, оның түрлі өзгерістерін 
ескере отырып қолданылуымен анықталады.     

Белгілі ғалымдар Қ. Жарықбев, С. Қалиев «Қазақ тәлім-тәрбиесі» еңбегінде 
қазақ халықтық педагогикасындағы тәрбие түрлері ақыл-ой, ізгілік пен 
адамгершілік, сыр мен сымбат, тән және тазалық, еңбек және өнер тәрбиесі 
олардың мән мазмұны талданып көрсетілген. Қазақ халқының тәлім тәрбие 
психологиясы фольклор, өнер мен денсаулық психологиясы, жалпы қазақ 
халқының мәдени, өнер танымдық, тәлім тәрбиелік, рухани құндылықтары  
туралы маңызды мәселелер қамтылған (Жарықбаев және Қалиев, 1995).  
Этноэстетикалық тәрбие архетиптік, ілкі ұлттық мәдени өнер түпнұсқалары 
арқылы білімгердің рухани-шығармашылық танымын, ұлттық этностық 
архетиптер мысалы, мәдениет пен өнер салаларындағы ұлттық бастауларды 
жаңғырта қолдану арқылы қалыптастырады. Қазақ ұлттық этномәдениетіндегі 
мәдениет пен өнер құндылықтары автохтонды бастаулардың адаптациясын 
қолдану негіздерін анықтайды. Яғни, жергілікті архетиптерден жаңа бағытта, 
қазіргі заман талаптарына сай іріктеп қолдана отырып жаңғыртуды қажет етеді. 
Себебі жаһандық дәуір ерекшеліктерінде мәдениеттің басты функциясы жеке 
тұлғаны әлументтендіру болып табылады. Мұнда этномәдениет архетиптерінің 
де маңыз зор. «Табиғатқа бойлау арқылы көшпелі дәуірде қазақ өзінің 
табиғатпен берік байланысын, өзінің жарық дүниемен рухани кіндіктестігін 
сезініп, ... адам мен әлем байланыстарын көзбен көріп, іштей сезіп, санаға 
тоқып өзінің эстетикалық негізін салған» (Нурланова, 1987).   

Ментальды стереотиптегі ұлттық этникалық дәстүрлер дәуір талаптарына 
сай қолданыс тапқаны жөн. Сондай-ақ, этноэстетикалық ұлттық ерекшеліктер 
жалпы әлемдік мәдениетпен қатар жүріп жатады. Қазақ халқының 
этноэстетикалық ұлттық сана-сезімін қалыптастырып рухани танымдық 
өрісін  жаңа дәуірге сай кеңейту ғаламдық бастау болады. Қазақ халықтық 
педагогикасының негіздері ол, халықтың тарихи қалыптасқан этномәдениеті, 
өнері, әдебиеті мен фольклоры, әуезді ән-күйі. Этноэстетикалық білімнің 
ұлттық және ғаламдық қатынасы бүгінгі жаһандық дәуірдегі түрлі әлеуметтік 
қақтығыстар мен қайшылықтар жағдайында маңызды мәселе болып отыр. 
Сонымен бүгінгі дәуірге бағытталған этноэстетикалық, халықтық педагогика 
қоғамдық ой мен халықтық саяси көзқарасты техногендік өріспен лайықты 
руханилықта сәйкестендіріп қарастыруға мүмкіндік береді. Нәтижесінде 
ғаламдық жоғары техногендік жағдайда жоғары деңгейдегі саналы сезімдік 
ойлау деңгейіне көтеріп, бұл жағдайларға игілікпен ізгілікті ғылыми таным 
қалыптастырады. Жалпы әлем болмысы мен тынысы адам өмірінің мәнділігімен 
өлшенеді. Сондықтан адам өмірі адам болмысының базисі болғандықтан 
мәнділікпен рухтанған адам өмірі болмыстың адамгершіліктік сапасы болып 
табылатындығы ғылымда дәлелді фактор болып табылады. Ал өмір мәнділігі 
оның молральдық, адамгершіліктік, руханилығымен еленеді. Жақсылық пен кең 
пейілділік, шыншылдық абсолютті құндылық мәні. Б. Казыханованың «Роль 

художественного наследия в эстетическом воспитании народа», «Эстетическая 
культура казахского народа» еңбектерінде этнофилософиялық бағыттағы 
эстетикалық тәрбие мәселелері қазақ көркем мәдениеті негізінде этноэстетика 
теориясы мен тараихи негіздері ұштастырыла  талданады. Қазақ эстетикалық 
мәдениеті ұлттық дәстүрлер мен жаңашылдық үйлесімінде қарастырылады 
(Казыханова, 1973).   

Қазақ этномәдениеті мен этноэстетикалық тұжырымдарын көркем 
шығармашылыққа оқыту үрдісінде қолдану әдіс тәсілдерін анықтау 
бүгінгі таңдағы басты көркем педагогикалық мәселе. Ұлттық этномәдени 
және этноэстетикалық бастаулар мен қағидаттар әрқашанда ежелден 
қалыптасып қазақ көркем өнерінде терең тамырланған феномен. Олар ұлттық 
құндылықтарды, салт-дәстүрлерді, ұлттық сананы тәрбиелеудің басты құралы. 

Көркем білім беру үрдісінде этномәдени негіздер оқытудың жаңа 
технологияларымен ұштастырыла отырып білім алушылардың рухани және 
мәдени дамуына ықпал етіп, олардың өзіндік шығармашылық потенциалын 
арттырады.

Сонымен, көркем білімнің этноэстетикалық мәселелеріне қатысты қазіргі 
методологиялық бастауларды елемеу, педагогиканың осы саласының басқа 
бағыттағы ізденістерден едәуір қалыс қалғандығын байқатады.

Материалдар мен этноэстетикалық талдау әдістері. 
Жоғарыда талданған ғалымдар зерттеулерінен этноэстетиканың көркем 

білім беруге қатысты анықтамасын төменгідей тұжырымдауға болады. 
Көркем білім беру аспектіндегі этноэстетика – бұл әсемдік пен әдептік 
тұрғыдағы салт-дәстүрлер мен әдептер, сенім-наным, салт-сана мен көркем 
білімнің мәдениет пен өнердегі халықтық педагогика мен тәрбиенің ұлттық 
эстетикалық дүниетанымдық құндылықтар жүйесі. Этноэстетикалық 
зертеулердің ғылыми түсініктері мен принциптері осы зерттеудің пәндік 
мазмұнына сай нысандық  және функциялық жүйесінің заңдылықтарын 
анықтау мен дамытуға бағытталса, онда бұл моральдық адамгершіліктік 
бағыт, біздің көзқарасымызша, бірқатар теориялық мәселелердің шешімін 
неғұрлым мәнділікпен табуға мүмкіндік береді. Әрине мұндай бағыт ЖОО-
да  прагматикалық мәселелермен байланыстағы этноэстетикалық тәрбие 
жүйесін құруға жол ашары сөзсіз. Мұндай этноэстетикалық тәрбие жүйесінің 
методологиялық принципінің бірі әрине, тұтастық принципі, яғни бұл 
этноэстетикалық тәрбие педагогикалық қызметтің өзіндік түрі болғандықтан 
олар бір-біріне тікелей қатынаста қарастырылады. Жалпы осы бағыттарда  
көркем білім жүйесінде зерттеулер аз жүргізілген жоқ, мәселен ғалымдар: 
Қамақ Ә.О., Балкенов Ж., Әлмұханбетов Б., Ералин Қ., Әмірғазин Қ.Ж., Джанаев 
М.Б., Асылханов Е.С, т.б. еңбектерінен бейнелеу өнері сабақтарында қазақ 
ұлттық эстетикалық тәрбие мәселелерінің түрлі деңгейде қарастырылғандығы 
белгілі. Зерттеу нәтижелері этноэстетикалық мәселелердің бейнелеу өнері мен 
басқада өнер пәндерін оқытуда теориялық негізделгендігі мен маңыздылығын 
айқындай түседі.

Мұндай ізденіс қалайда бірі-біріне әсер етпей қоймайды. Сондықтан, 
мұндай зерттеу саласының мәні, осы қызмет түрлерін бағалау маңыздылығы 
мен өзара байланыстарын анықтау. Бұдан этноэстетикалық тәрбиені осы 
нысанның элементтерінің өзара байланыстарын есепке ала отырып, оның оған 
әсер ететін факторларын анықтау қажеттілігі туындайды. Бұл бағыттың басты 
мақсаты – этноэстетикалық тәрбие және оның байланыстары, оның жай-күйі, 
өзгерістері мен даму тенданциялары туралы біртұтас жан-жақты түсініктерді 
анықтау болып табылады.

М.Х. Балтабаевтың «Білім беру жүйесіндегі қазақтың дәстүрлі көркемөнер 
мәдениеті» атты монографиясында көркемөнер мәдениетінің көпқырлы 
потенциалын белсендіре отырып қолданудың ұлттық руханилықты 
дамытудағы маңызы көрсетіледі (Балтабаев, 1994). Этноэстетикалық маңызды 
ғылыми мәселелер С.А. Ұзақбаеваның «Тамыры терең тәрбие (Қазақтың 
халық педагогикасындағы эстетикалық тәрбие)» еңбегінде орын алған. Ғалым 
«оқушыларды эстетикалық тұрғыдан тәрбиелеуге халықтық педагогика 
құралдарын пайдалану жөніндегі теориялық жағынан негізделген ғылыми 
теориялық ұсыныстардың жоқтығымен түсіндіруге болады» деп халық 
мұрасы арқылы тәрбиені ұлттық мәдениетке бағыттай отырып поэтикалық, 
музыкалық өнер түрлері мен қол өнері негіздерін қолданудың дидактикалық 
және әдістемелік құралдарының қажеттілігін көрсетеді (Ұзақбаева, 1995). 

Көркем білім сабақтарында Қазақстан  суретшілері туындыларын 
эстетикалық көркем образдық тұрғыда қабылдау әдіс-тәсілдерін қолданып 
ұлттық мәдениетімізбен ұлттық этноэстетикалық ерекшеліктерімізді рухани 
танымдық тұрғыда  білімгерлер санасына сіңіруге болады. Бұл жағдайда 
этноэстетикалық мазмұны терең де әсерлі туындылар іріктеліп алынады. 
Мысалы: Ә. Қастеевтің («Қос құрбы», «Қыз ұзату», «Келін түсіру»  «Киіз 
үй көрінісі»), О. Таңсықбаевтың («Музыканттар», «Ұста», «Көшпенділер», 
«Қайраққұм ГЭС таңы»), Ә. Ысмайыловтың («Көртоғай», «Хантәңірі», 
«Қорқыт ата»), Х. Наурызбаевтің («Құрманғазы», «Дина», «Жамбыл», 
«Абай»), Сахи Романовтың («Жайлаудағы кеш», «Кісен ашқан», «Отан 
аясында»), Қ.Телжановтың («Атамекен», «Көкпар», «Домбыра үні»),  Е. 
Сидоркинің («Ақсақал» линогравюрасы, қазақ халық ертегілері тақырыбында 
автолитография сериялары, «Көңілді алдағыштар», «Абай жолы» романына 
иллюстрациялы сериялар, «Қазақ эпосы», «Қазақтың ұлттық ойындары», 
«Сәкен Сейфуллинді оқи отырып» әдебиетіне арналған сериялар) т.б. өнер 
шеберлерінің туындылары этноэстетикалық талғам тұрғысынан кең ауқымды 
мән мазмұн беретін  көркем туындылар.

Нәтижелер.  
Этноэстетикалық зерттеудегі жүйелілік бағыт тек қана түрлі педагогикалық 

қатынастардың өзара байланыстары ғана емес, сонымен қатар ол, 
этноэстетикалық тәрбиенің өзіндік күрделі ұйымдастырылған жағдайлары 
мен өзгерістерінің потенциалдық мүмкіндіктерін анықтау құралы. Осы 
тұрғыда біз этноэстетикалық тәрбие жүйесінің негізгі элементтерін және 

олардың әрқайсысының қаншалықты ықпалдылығын анықтауға тырысамыз. 
Осыдан біз, келесі тұжырымдар жасауды ұсынамыз: 1. педагогикалық 
үрдістегі этноэстетикалық қазақ ұлттық мәдениеті мен өнер құндылықтары; 
2. этноэстетикалық қазақ ұлттық мәдениеті мен өнер құндылықтары 
жалпы рухани адамгершілік тәрбиенің болмысы мен түрін түбегейлі түрде 
анықтайтын, осы жүйеде барынша зор қуаттыда күрделі бөлім және ол оның 
қалыптасуы мен дамуындағы барынша ықпалды күш. Аталған тұжырымдарға 
сәйкес этноэстетикалық тәрбиенің ұлттық негіздерін қалыптастыруда біз 
мына басты мәселелерді қарсатырамыз, олар: білімгерлердің этноэстетикалық 
дамуын қалыптастыратын негізгі көркем нақыштық әдіс-тәсілдерді айқындау; 
этноэстетикалық үрдісте  осы көркем нақыштық әдіс-тәсілдердің рухани 
адамгершілік әдептерді қалыптастыру мәні мен  мүмкіндіктерін анықтау; 

Бұл жағдайда ұлттық мәдениет пен өнер құндылықтары білімгерлермен 
эстетикалық тұрғыда қабылданып көркемдік сананының элементері мен 
сезімдік әсерін туындатадындығы ғылымда белгілі. Ұлттық мәдениет пен 
өнер құндылықтарының белгілі бір элементтері оқыту үрдісінде көркем 
эстетикалық нысан болып табылады. Бұл құныдылықтарды игеру білімгерлер 
тарапынан осы элементтерді этноэстетикалық көкейтестілендіру үрдістері 
ретінде орын алады. Аталған құндылықтарды игеру үрдісісінің басты 
мазмұны, осы құндылықтарды қабылдау үрдісіндегі этонэстетикалық 
мәнділік. Оқыту әдіс-тәсілдерін қолдана отырып педагог ұлттық мәдениет пен 
өнер құндылықтарын жоғары мәнділік ретінде ұйымдастырып, түрлі көркем 
педагогикалық әдіс-тәсілдермен белсендіріп, көкейтесті проблемалық мәселе 
ретінде білімгерлерге оқу мақсатын қояды. Этноэстетикалық ықпал туғызып 
ұйымдастырылған педагогикалық үрдіс көркем эстетикалық белсенділікті 
тундатады. Білімгер  эстетикалық көркем қабылдау мезетінде ұлттық мәдениет 
пен өнер мұраларын сезініп, өз жадында  сақтап, оларды этноэстетикалық 
мәнді нысан ретінде қабылдайды. Этноэстетикалық нысан болып қабылданған 
мәдениет пен өнер элементтері, көріністері мысалы, қазақ ұлттық ойындары, 
дәстүрлері немесе көркем өнер мен қолөнер туындылары, ұлттық эстетикалық 
көріністер барлығы әр түрлі деңгейдегі этноэстетикалық ортаны пайымдайды. 
Педагогикалық проблемалық ситуацияда  білімгердің жеке тұлғасының рухани 
адамгершіліктік, моральдық қағидат тұрғысындағы ұлттық құндылықтық 
этноэстетикалық қатынасы орнайды. Сондықтан да, көркем білім берудегі 
этноэстетикалық белсендіруді теориялық және әдістемелік зерттеуде ұлттық 
дәстүрлер, салт-сана, халықтық тәрбие үлгілері, өнер түрлері мен олардың 
көркем образдық мәні, жеке тұлғаның эстетикалық және рухани танымы 
мен талғамдырын қалыптастыратын басты құрал тәсілдер түрінде орын 
алады. Оларды жекеше қарастыру тәрбие сапасын төмендетіп сапасыз етеді. 
Сондықтан көркем білім сабақтарында этноэстетикалық тәрбиелеу ұлттық  
мәдени дәстүрлер мен этноэстетикалық элементтердің білімгерлердің 
көркем эстетикалық санасы мен рухани адамгершіліктік танымына әсер ету 
сәйкестігіне жүгінеді. Осындай сәйкестіктегі тәсілдерді этноэстетикалық 

тәрбие үрдісін ұйымдастыру әдістемесі ретінде негіздеуге болады. Алайда, 
алдымен әсер ету сәйкестігінің мүмкіндігі мен маңыздыларын анықтап алу осы 
механизмді қолдануға жол ашады. Элементтердің өзара байланысын анықтап 
алу этноэстетикалық тәрбиені ұйымдастыру үрдісіндегі рухани адамгершілік 
қаситтерді сіңірудің бұлжымас сәті деп айтуға болады.

Ғылыми пікірлер (талқылау). 
Көркем білім беруде рухани адамгершілік тәрбие үрдісінің негізін қалайтын 

этноэстетикалық мәдениет неғұрлым ықпалды әдістемелік фактор болып 
табылады. Мәдени құндылықтар мен өнер түрлерінің  ұлттық  образдық 
негіздері жеке тұлғаның рухани адамгершіліктік сапасын қалыптастырып 
дамытады. Осы тұрғыда ғалым Ж.Наурызбай «Ұлттық мектептің ұлы 
мұраты» еңбегінде оқушыларға мәдени-этникалық білім беруде  эстетикалық 
тәрбие беру құралдары табиғат, поэтикалық, музыкалық, қолөнері 
шығармашылықтарындағы халықтық тәрбиеге барынша назар аудару қажеттігін 
нұсқайды (Наурызбаев, 1995).  Акбаева Л.Н. өз зерттеулерінде  этноэстетика 
пәні білімгерлерді қазақ ұлттық эстетикалық сарынында эстетикалық тәрбие 
берумен байланыстыра отырып, қазақ эстетикалық пәлсапалық ой санасы 
ғылыми теориялық негізде этнопедагогикалық және этноөнертанымдық 
бағыттарда да орын алатындығын айтады (Акбаева, 2012). Өнер туындыларын 
көркем эстетикалық тұрғыда саналы қабылдау мен бейнелеу өнерінің 
көркемдік тілін меңгертуге баулу білімгерлердің этонэстетикалық жады мен 
шығармашылық қабілеттерін дамытудың инертті бастау көзі болып табылады. 
Себебі, этномәдениет ұлтымыздың тарихи жады мен рухани болмысын 
айқындайтын және ақыл-ой, сана-сезім адамдық парасатты, ізгілік пен 
сұлулық, әсемдік,  өнер мен көркемдік мәдениет арқылы берілетін құндылықтар 
жүйесінің маңызды бөлігі.  Этноэстетикалық мәдениет адамның әсемдік 
пен ізгілік қасиеттерін қалыптастырып адамды жеке шығармашылық тұлға 
ретінде қалыптастырушы халықтық педагогиканың құрамдас бөлігі. Ұлттық 
мәдениет пен бейнелеу өнері туындыларындағы этномәдени эстетикалық 
негіздер арқылы этнопедагогикалық көркем эстетикалық білім беру мәселелері 
мен оны педагогикалық тәжірибеде қолдану жолдары ғалымдар Балкенов Ж. 
(Балкенов, 2002), Қамақов Ә.О. (Қамақ, 2006), Болатбаев Қ.К. (Болатбаев, 
2011), Әмірғазин Қ.Ж (Әмірғазин, 2009),  Альмухамбетов Б. (Альмухамбетов, 
2016), Ералин К. (Ералин, 1992), Джанаев М.Б. (Джанаев, 2018), Аманжолов 
С.А. (Аманжолов, 2013), Жеделов Қ.О. (Жеделов, 2009), т.б. еңбектерінде 
түрлі ізденіс қырларында орын алады. Сонымен қатар шетелдік ғалымдарда 
көркем білімдегі этноэстетиканың теориялық мәселелерін жан жақты зерттеп 
қарастырған Архипова Л.М. (Архипова, 2004),  Высоцкая Л.Н., Амосова В.В. 
(Высоцкая және Амосова, 2012), Ременникова Ю.С. (Ременникова, 2015) және 
т.б. 

Этномәдени құндылықтар жиынтығы бұл білім жүйесіндегі рухани 
танымның ірі бөлігі ғана емес, сонымен қатар ол көркем білім жүйсіндегі 
этноэстетикалық неғұрлым құзыретті де көкейтесті парадигма. Осы себеп 

салдарға байланысты біздің міндетіміз көркем білім қызметі шеңберінде  
ұлттық дәстүрлер мен салт сана негіздері арқылы этноэстетикалық тәрбие 
элементтері жүйесін модельдеу жолдарын анықтау. «Применение системного 
подхода определяет взаимосвязь между этническими и социально-
историческими аспектами  художественных явлений и процессов» (Логинов, 
2014).   Ғылыми әдебиеттерге шолу жалпылай алғанда этноэстетикалық тәрбие 
негіздері көркем білім пәндерін оқытуда жан-жақты қарастырылғандығын 
көрсетеді. Алайда қазіргі ғаламдық техногендік қарқынды даму үрдісінде 
оны руханилық, адамгершіліктік этноэстетикалық бағытта зерттей отырып 
қолданысқа енгізу мәселелері әлдеде интенсивті зерттеуді қажет етеді. « В 
гуманитарной науке проблема этноэстетики является крайне неизученной. Это 
объясняется тем, что эстетика как наука переживает мировоззренческий кризис, 
который обусловлен влиянием постмодернистской «мозаичной» культуры, 
нивелирующей этнические ценности. Однако рост этнического самосознания 
требует выработки определенных методологических подходов к обоснованию 
художественных практик и способов жизнедеятельности человека.

В силу своего философского характера этноэстетика обобщает все виды 
человеческой активности, нацеленные на гармонизацию и постоянное 
совершенствование взаимодействий человека с миром, формирует 
гуманистические ценности, нормы и мировоззренческие позиции личности. 
Значимость решения проблемы продиктована необходимостью разработки 
общей теории этноэстетики для оптимизации, в частности, образовательного 
процесса» (Логинов, 2013). 

Бұл жағдайда этноэстетикалық тәрбиенің элементтері ұлттық мәдени 
құндылықтар, өнер түрлері, көркем образдық негіздері көркем эстетикалық 
қабылдау мен түйсінудің, бағалудың, шығармашылық орындаудың рухани 
танымның нысаны ретінде орын алады. Осы жағдайға байланысты ұлттық 
мәдени құндылықтарды, өнер түрлерінің туындыларын этноэстетикалық 
элементтер түрінде саралап, оларды қазақ этникалық танымындағы тәрбиелік 
өрісінің жиынтығы ретінде қарастырамыз. Мұнда этноэстетикалық тәрбие 
мәселесіндегі маңызды міндет, әр түр бойынша жалпы және пәндік ерекшеліктері 
мен қасиеттерін анықтау болып табылады. Қандайда бір мәдениет элементтері 
немесе белгілі бір өнер түрі немесе өнер туындыларының жиынтығы ұлттың 
этникалық дамыуының көрсеткіші болып қалады.

Қорытынды.  
Қазақ ұлттық өнері мен мәдениетін халқымыздың этникалық жадында 

сақталып қалған шығармашылық потенциалымен рухани қуатпен, дәстүрлі 
санамен қаруланған өнер қайраткерлері жаңаша бағытта өрістетіп келеді. 
Ұлт өнерін ежелден қалыптасқан автохтонды архетип тамыры, көкейкесті 
ұлттық этникалық тәжірибе негізінде халық шығармашылығы өнер түрлері 
мен жанрларында нәрлендіріп отырады. Халық дәстүрлі шығармашылығы 
өнер мазмұнын тарихи шынайылықпен жаңа формада, жаңа стильде түрлі 
модернистік бағытта дамытып отырады.

Бұл жағдайда әр кезеңдегі қазақ көркем шығармашылығының рухани 
танымдық мәнінің  өзгерісі мен эволюциясын көреміз. Суретшілер мен өнер 
адамдарын, шығармашыл тұлғаларды туған жер рухы мен этникалық тамыры 
қуаттандырып отырады.

Қазақстан  суретшілері ұлттық, халық шығармашылығының нәрімен 
қуаттанып, ұлттық образдардың шынайылығын жеткізе білді. Білімгерлерді 
осы өнер, мәдениет құндылықтарының этноэстетикалық негіздерін өнер 
туындылырын қабылдау мен игертудің көрем образдық тәсілдері арқылы оқыту, 
яғни қоршаған орта және өнерді көркем эстетикалық тұрғыда қабылдаудың, 
өз мүмкіндіктерінше көркемдік образды сомдаудың әдіс-тәсілдерін меңгерту 
тәсілдерін қолдану басты педагогикалық тәсіл. 

Ұлттық өнермен сусындаған тұлға мәні этноэстетиканың нәрін ұлт 
тамырының тереңінен қабылдап халықтық педагогика негізінде дамыған жан-
жақты жетілу. Қазақстан бейнелеу өнері туындыларындағы этномәдени және 
ұлттық эстетикалық негіздер және оның көркемдік маңызы көркем білім беруде 
эстетикалық қабылдау және көркем образды өз мүмкіндіктерінше сомдау 
тәсілдерін қолдану үрдісінде игеріледі.   Ұлттық рухани және материалдық 
құндылықтар мен Қазақстан суретшілерінің туындыларындағы ұлттық 
этникалық, эстетикалық мәселелерге көркем образдық тұрғыда талдау жасау 
оны оқыту әдістемелерін анықтауға мол мүмкіндіктер береді. Мысалы:

 Қоршаған орта әлемін, ұлттық рухани және материалдық мәдениет 
құндылықтарын көркем эстетикалық және этноэстетикалық тұрғыда жүйелі 
байланыста сезініп қабылдау тәсілдерін үйрету;

 Бейнелеу өнері туындыларын ұлттық мәдениет, ұлттық салт-дәстүр, әдет-
ғұрып, рухани игілік пен ізгілік негіздері тұрғысында талдау тәсілдерін игерту; 

 Бейнелеу өнері туындыларын ұлттық мәдени эстетикалық тұрғыда саралау 
тәсілдерін игерту; 

 Практикалық шығармашылық қызмет үрдісінде этноэстетикалық таным 
арқылы көркем образды өз мүмкіндіктерінше сомдау тәсілдерін игерту;

Қазақстан бейнелеу өнерінің ұлттық эстетикалық нақыштарын тереңдетіп 
талдау мен көркем образдық мән-мағынасын ашып көрсету арқылы 
білімгерлердің этноэстетикалық түсініктерін қалыптастыру, олардың 
шығармашылық қабілеттерін дамытып, ұлттық мәдениет пен салт-дәстүрге 
деген қызығушылығын арттырады. Талдау нәтижесінде Қазақстан бейнелеу 
өнері туындыларын этномәдени тұрғыда көркем-эстетикалық қабылдау жолдары 
анықталып, білімгерлердің этноэстетикалық таным түсінігі қалыптасады. 
Эмпирикалық этноэстетикалық зерттеуде негізгі болып практикалық 
шығармашылық, бақылау, талдау, тұжырымдау басым болғандықтан мұнда 
басты көмекші тәсіл көрнекі салыстырмалы-сараптамалық түсініктер мен 
әдіс-тәсілдер қолданылады. Зерттеуде көркем білім берудегі қазақ ұлттық-
эстетикалық бастауларын заманауи көркем және этноэстетикалық тәрбие 
тұрғысынан қарастыру ғылыми теориялық тұжырым жасауға негіз болды. 

Білім алушылардың шығармашылық жұмыстары олардың оқыту үрдісінде 

алынған қандайда білім нәтижелері мен деректерін білімгер тәжірибеде 
қолдана алатындығы туралы  тұжырым жасауға мүмкіндік береді. Сонымен 
қатар білімгердің шығармашылық жұмыстары, басқа қызмет түріне қарағанда 
этноэстетикалық тәрбиенің қаншалықты эффективтілігін бағалап шешім 
жасауға ықпал етеді. Ол олардың көркем эстетикалық этикалық сапсын 
көрсететін құрал. Осыдан, бұлжымас практикалық көркем шығармашылық 
қызметті талап ететін көркем білім беру заңдылықтары, этноэстетикалық 
тәрбиенің педагогикалық принциптерін қалыптастыруға мүмкіндік береді. 

- этноэстетикалық мәдениет пен өнерлер түрлері мен элементер өзара 
байланыстылығы принципі – мұнда мәдениет пен өнер түрлері, элементтері 
жеке дара емес, керісінше барлық көркем эстетикалық рухани адамгершіліктік 
әдептер кірігуінде қарастырылады;

- бейнелеу өнері сабақтарында этноэстетикалық тәрбиені белсендіру мен 
ынталандыру принциптері – мұнда білім алушының өзіндік шығармашылық 
ойы мен ізденісін белсендіру мен ынталандыру тәсілдерін қолдану басымдығы 
сипатталады; 

-   этноэстетикалық тәжірибелік қызмет принципі – көрнекі образдық ойлау 
мен практикалық шығармашылық қызмет үрдіс нәтижелерін тұжырымдау;

-   этномәдениет пен өнер түрлерінің этикалық-эстетикалық принципі – білім 
беруде бейнелеу өнері сабақтарында ұлттық  этикалық әдептер мен эстетикалық 
құндылықтардың өзара сабақтастығы мен гармониялық үйлесімдері бейнелеу 
өнері сабақтарында этноэстетикалық тәрбиенің барынша ұтымды игерілуіне 
ықпал етеді;

Мұндағы басты көкейтесті мәселе оқу қызметінде барынша кең түрде осы 
принциптерді қанағаттандырарлықтай және сондықтан рухани адамгершілік 
қасиетері мен этноэстетикалық көркем шығармашылық қабілеттерін дамытуға 
әсер ететін түрлі оқыту тәсілдерін көркем қызмет пен тапсырмалар тобын 
қолдана отырып оқыту мақсат-міндеттері этно-функционалды орын алады. 
Әрине қоршаған ортаның, мәдениет пен өнердің көрсетілген этноэстетикалық 
факторлары көркем білім мен эстетикалық тәрбиеде маңызды және олардың 
нәтижелерінің қолданыс аясы өте ауқымды болып табылады.

